
Uda Gaztea
abiarazi du
Topaguneak

Uztailaren 4tik 13ra hainbat ekitaldi
izango dituzte aukeran herriko gazteek

INIGO TERRADILLOS

Tolosako gazteek ez dute uda
honetan aspertzeko arrazoirik
izango, izan ere, Topaguneak
antolatuta hainbat ekitaldiz go-
zatzeko aukera izango dute uz-
tailean zehar. Ekitaldi hauek
urtero ikasturte amaieran an-
tolatzen dituzten Uda Gaztea
programaren baitakoak dira,
eta uztailaren 4tik uztailaren
13ra antolatu dituzte.

Ekitaldi gehienak arratsal-
dean izango dira, «izan ere,
gazteek udan ere goizez hain-
bat aktibitate izaten dituztey,
diote Topaguneko hezitzaileek.
Horietako bat, gainera, egun
osoko irteera izango da, hain

zuzen ere, Lekunberrira egin-
go duten irteera. Bertan zaldiz
ibiltzeko aukera izango dute
gazteek, eta igerilekura ere jo-
ango dira. Beste irteerei dago-
kionez, paintball egingo dute
Lasturren, Donostiako irlara
joango dira, karts-etan ibiliko
dira Miarritzen eta eskalada
egingo dute Donostian. «Eki-
taldi hauek guztiak gazteen
proposamenetatik aukeratu di-
tuguy, azaltzen dute.

Bada, animatzen diren gazte-
ek datorren astelehena, uztai-
laren 2a izango dute izena
emateko eguna. 17:30etik
aurrera Topagunean bertan,
topatolosa@euskalherria.org
hefibidean edota 943 67 03 88

Mikel Rezola eta Enara Zuriarrain Topaguneko hezitzaileak. 1.m.

zenbakira deituta egin ahalko
dute. Ordaindu beharrekoari
dagokionez, Lasturrera paint-
ballean jolastera joateko 15
euro ordaindu beharko dira;
Donostiako irlara joateko 4
euro; Lekunberriko irteerara-
ko 15 euro; Miarritzera karts-
etara joateko 12 euro; eta Do-
nostian eskalada egiteko, be-
rriz, 8 euro ordaindu beharko
dira. Gainerako ekintzak doan
izango dira, eta Lekunberriko
egun o0soko irteeraren kasuan,

gurasoen baimena beharko
dute gazteek.

Topagunean, berriz, henna
tailerra egingo dute neska sa-
harar batekin; Little miss sun-
shinefilma ikusiko dute, eta az-
ken ekitaldia lunch karaokea
izango da.

Bestalde, herenegun, urtero
bezala, Arcachonerairteera
egin zuten Topaguneko gazte-
ek. Denera, 40 lagun inguru el-
kartu ziren eta guztiek ere «oso
ondoy igaro zuten eguna.

UDA GAZTEA »

Hiru ekintza Topagunean
bertan izango dira, eta
besteak kanpoan.
Ekintzetako bat egun
osoko irteera izango da.

EGITARAUA
Uztailak 4, Asteazkena.
Paintball Lasturren.

Uztailak 5, Osteguna.
Donostiako Santa Clara irlara
irteera.

Uztailak 6, Ostirala.
Henna tailerra Topagunean.

Uztailak 7, Larunbata.
Lekunberrira egun osorako
(zaldiz ibili eta igerilekura).

Uztailak 10, Asteartea.
Zinema Topagunean.

Uztailak 11, Asteazkena.
Karts-ak Miarritzen.

Uztailak 12, Osteguna.
Eskalada Donostian.

Uztailak 13, Ostirala
Luncha eta karaokea
Topagunean.

GIZARTEA »

Gazte Forum programako irabazleen
bideoa ikusgai, gaur Kultur Etxean

Tolosako gazte talde batek ‘Mundua’ izeneko lanarekin irabazi du

ERREDAKZIOA

Gaur, 17:30ean, Kultur Etxean
bideo emanaldia izango da
ikusgai. Hain zuzen ere, Gipuz-
koako Foru Diputazioko Giza
Eskubide, Enplegu eta Gizarte-
ratze Departamentuak eta Hezi
Zerb elkarteak antolatutako
Gazte Forum 2006/2007 pro-
gramaren lehen edizioko ira-
bazleen bideoa emango dute.

Edizio honetako irabazlea
Tolosako Udaleko Gizarte Zer-
bitzuen Gizarte-Heziketako
Ekintzak nerabeekin deritzon
programan, Nura Gizarte El-
karteak kudeatzen duen pro-
graman, alegia, parte hartzen
duen gazte talde bat izan da.

Mundua izena duen bideo
irabazleaz gainera, beste bideo
batzuk ere proiektatuko dituz-
te. Hain justu, lehiaketan parte

hartu duten beste herri ba-
tzuetakoak. Ekitaldi berean,
irabazleak (gazteak eta ka-
le hezitzaileak) omendu eta
lunch txiki bat eskainiko dute.
Gazte Forum programa gaz-
teekin (11 urtetik 18 urte bitar-
tekoak) lan egiten duten Gipuz-
koako gizarte hezitzaile talde-
ek parte hartzeko programa
bat da. Hain zuzen ere, honetan
datza ekimen honek: taldeekin

i _
Gazte Forum programan irabazlea izan den Tolosako taldea. wiza

hausnartzeko eta ondorioak
ateratzeko bideo baten bidez,
gehienez 10 minutuko iraupe-
narekin.

edo koadrilekin garatzen ari
den heziketa prozesuaren ba-
rruan ate bat zabaltzea beraien
errealitate eta intereseko gaiez

&

Tel.: 943 65 56 95

HILBERRIAK - URTEURRENAK - ESKERTZAK

Tolosaldeko eta Leitzaldeko HITZAn jarri eta

Gipuzkoako beste 4 Hitzetan DOAN agertuko da

ESKELAK e 19:00ak arte hartzen dira

TRIATLOIAK »

Itxaso Leunda
garaipenaren
ateetan geratu
da Donostian

Bizikletan partzialik
onena egin ondoren,
23 urtez azpikoetan
irabazle izan zen

ERREDAKZIOA

Sprint distantziako triatloia
jokatu zuten igandean Do-
nostian. XXIIL edizio honetan
1,5 kilometro igerian, 40 bizi-
kletaz eta 20 korrika egin be-
har izan zituzten parte-har-
tzaileek. 500 kirolarik hartu
zuten parte, eta horien arte-
an izan ziren Tolosaldeko
Triatloi Taldeko kideak.

Emakumezkoetan, hasie-
ratik Marina Damlaincourt
(Canal Isabel IT) madrildarra
izan zen nagusi, lehen tran-
tsizioan bigarren zihoanari
bi minutu baino gehiagoko
aldea atera ziolarik. Baina bi-
zikletako saioan istripi larri
bat izan ondoren lasterketa-
tik at geratu zen. Orduan, las-
terketa buru Itxaso Leunda
hernialdetarra geratu zen, oi-
nezko saiora arte. Azkenean,
gutxigatik baina ez zuen mai-
la absolutuko garaipena lor-
tu. Igeri eta bizikletako saio
izugarri baten ostean, bera
izan zen korrika hasten lehe-
na. Bizikletan partzialik one-
na berea izan zen. Lasterka-
koan zortzigarren kilometro-
ra sartzera zihoanean Ana
Casares kantabriarrak ha-
rrapatu zuen, eta lehia gogo-
rrean murgildu ziren bi kiro-
lariak.

Azkenik, sailkapen oroko-
rrean bigarren geratu zen
Donostiako proban, eta lehe-
nengo, 23 urtez azpikoetan.
Emaitza hauek adierazten
dute Euskal Herriko triatloi-
lari onenetakoa dela eskual-
dekoa, aurten jokatu dituen
proba guztietan podiumean
egotea lortu baitu.

TTTko beste hainbatek ere
hartu zuten parte, besteak
beste Alberto Vaquero, Jose
Luis Izagirre, Ifiaki Insausti
eta Xabier Beldarrainek.

ZUZENKETA »

Atzo, Tolosandblues
jaialdiaren inguruan
argitaratutako albistean
datu bat ez zen zuzena:
THCren kontzertua, gaur
23:00etan izango da
Fronton kafetegian, eta ez
22:00etan.

GIZARTEA »

Alde Zaharrean erosiz
gero pintxoa eta ardo
kopa opari, bihar

Ezpeleta eta Alde Zaharrak dendak elkarlanean jarritako
egitasmo berria da hau, Alde Zaharra sustatzeko helburuz

Aurkezpenean, ezker-eskuin: Mikel Zubiria, lurre Pefiagarikano eta Pedro Tolosa. k. ezeiza

ERREDAKZIOA

Alde Zaharreko dendetara
hurbildu eta bide batez, ingu-
ruko tabernetan pintxo bat
dastatzeko egun aproposa
izango da biharkoa. Izan ere,
Tolosako Alde Zaharra dinami-
zatzeko eta ostalaritza susta-
tzeko antolatutako ekimenen
baitan, Alde Zaharrak dendak
eta Ezpeleta ostalaritza elkar-
teak elkarlanean egitasmo be-
rri bat antolatu dute egun
hauetarako.

Gaur arratsalde eta bihar
goiza bitartean, Alde Zaharra
dendak elkartea osatzen duten
170 saltokietan zerbait erosten
dutenen artean txartel batzuk
banatuko dituzte. Hauetatik
2.500etan saria egongo da, Ez-
peleta elkarteko edozein ta-
bernatan pintxo eta kriantza
ardo bat hartzeko aukera, hain
zuzen ere.

Denera 17.000 txartel bana-
tuko dituzte erosleen artean,
eta hauetatik 2.500ek izango
dute saria. Txartel sarituetan

azalduko da Ezpeletako zein ta-
bernetara jo behar duten pin-
txoa eta kopa ardoa dastatzera.
Taberna bakoitzean bertako
berezitasunen artean aukeratu
ahal izango dute irabazleek.
Honi laguntzeko Bodegas Rio-
janas, Puerta Vieja ardo on-
dua oparituko dute Ezpeleta-
koek.

Txartelak gaur arratsaldean
hasiko dira banatzen Alde Za-
harrak dendak elkarteko eros-
lekuetan. Hauetan bakoitzak
erabakiko du zein modutan ba-

natu txartelak. Hau da, eginda-
ko gastuaren arabera, edo sal-
dutako produktu kantitatearen
arabera. Denda bakoitzean 100
boleto inguru banatuko dituz-
tela. Dena den, pintxo eta ar-
doa larunbat goizean kontsu-
mitu beharko dute irabazleek.
Era berean, Ezpeletakoak ar-
duratuko dira kaleetan giroa
jartzeaz.

Lehendabiziko aldia da, az-
ken legealdian sortu diren
Alde Zaharra dendak eta Ezpe-
leta ostalaritza elkarteek ekin-
tza bateratu bat antolatzen du-
tela. Iurre Pefiagarikano Tolo-
sako zinegotziaren esanetan,
«egitasmo honek erakusten
du, denok elkarlanean jarraitu
behar dugula Alde Zaharra
bultzatu eta sustatzekoy. Behin
eta berriz azpimarratu zuelarik
elkarlanaren indarra.

Biurte daramatza Alde Zaha-
rrak dendak elkarteak inguru
horretako komertzioak susta-
tzeko ekintza ezberdinak anto-
latzen. Hori dela-eta Pedro To-
losa elkarteko ordezkariak
agertu zuenez, «pentsatu ge-
nuen, Ezpeletakoekin hitz egi-
nez gero, eta elkarrekin zerbait
antolatuz gero, eragin gehiago
izan zezaketela egitasmo
haueky.

Antolatzaileen esanetan,
«aukera ederra da beste behin
ere Tolosa eta bere gastrono-
mia, merkataritza eta tradizio-
az gozatzekoy. Bestalde, bihar-
ko egunari amaiera emateko
Tolosandblues jaialdiaren bai-
tan hiru kontzertu izango dira.
Alde batetik, 20:30ean Jean
Mari Ecay Quartet izango da
Plaza Berrian. Ondoren,
22:30ean Angela Brown eta
Blues Band entzungai izango
dira Plaza Berrian. Jaialdiare-
kin amaitzeko Joan Pau Cume-
llas Blues Band eta Antonio Se-
rranok kontzertua eskainiko
dute 00:00etan Fronton kafete-
gian.

( PATXINE
JETETXER

Gure berezitasuna.

Euskal sukaldaritza

Praktikak HITZAn irailetik aurrera

Kazetaritza, Euskal Filologia eta Komunikazioa
lizentziaturetako Tolosaldeko eta Leitzaldeko
ikasleei zuzendua

Curriculum-a bidali helbide hauetara:
Araba etorbidea, 5 behea- atzea ¢ 20400 TOLOSA
tolosaldean@tolosaldekohitza.info

(uztailaren 15a baino lehen)

GIZARTEA »

MANUELA AREIZAGA BASTARRIKA

ernikan, 1937. urtean
G gertatu zitzaigun, apiri
tarekin, Aita Frantziskotar bat,
‘Santu bat zena. Miren nire lau
garren alaba, Gernikan jaio
zen 1937ko martxoaren 15ean.
Hilabete batzuk lehenago, To-
losatik alde egin genuen Fran-
coren tropei genien beldurra-
rengatik. Gernikar prentsak ar-
gitaratu zuen nola jaio zen
Gernikan, gudari baten alaba,
Joxe Mari, bera Asturiasko
frentean zegoelarik.

Goizeko bederatzietan, apiri-
laren 26ean, erosketak egitera
atera ginen etetik. Kanpaiak
jo eta jo ari ziren, Francoren
hegazkinak gertu zebiltzala
adieraziz. Parrokiatik gertu
eserita egon ginen, erasoa ha-
siko zelakoaren beldurrez. Goi-
zez ez zen ezer gertatu. Arra
tsaldeko ordubatak aldera,
zerbait jatera joan ginen eta
berriro etxetik irten ginen,
oraingo honetan plazara. Abel-
tzantzaren azokaren eguna
zen Eserita egon ginen umeek
jolasten zuten bitartean, Ain
tzane 7 urte, Xabin 4 urtekoa
etalfiaki bi urte eta erdikoa. Ni
zer gertatuko zenaren zain
nengoen Francoren hegazki-
nak gertu zebiltzala baitziru
dien. Nire senarraren ama, Ma:
ria Estebanek, hauxe esan zi
dan: (Etxera gerturatuko naiz,
baserritarrak arrautzak eka-
rriko zizkidala agindu zidan
etay. Honela ni bakarrik geratu
nintzen lau umeekin, Mirenek
berrogei egun besterik ez zi-
tuen.

Arratsaldeko laurak eta ha-
mar izango ziren gutxi gorabe-
hera, lehenengo lehergailua
Dota zutenean. Nik umeak har-

PRENTSA

«Gernikan Joxe Mari
izeneko gudari baten
alaba jaio zela, bera
frentean zegoela,
argitaratu zuten»

BONBARDAKETA

«Lauretan bota zuten
lehenengo lehergailua;
3 ordu eta erdi eta gero
aterpetik atera ginen
eta dena sutan zegoen»

FRANCOREN TROPAK

«lhesi atera ginen
Santanderrera; bi
kainoikada bota
zizkiguten eta gudariek
defendatu gintuzten»

tu eta aterpera korri egin nuen,
plazan sarrera zuten aterpe txi-
kiak baitzeucen han aireztape-
nik ez zutenak. Pertsona asko
aire gabe geratu ziren bertan.
Portzelana zakuak zeuden
aterpe hauen sarreren ingu-
ruan. Lau aterpe zeuden. Nisa-
rreratik ahal nuen eta gertuena
geratu nintzen. Lehenengo
sartu zirenak pasa zuten oke-
rren. Nire senarraren aitak, Pa-
blo Bastarrikak, Xabin heldu
etalriaki besoetan hartu zituen
eta sarreran zeuden bi kupele-
tan sartu zen haiekin. Ni, Mi-
ren, Gloria (Aintzane) eta Maria
Estebanekin sarreran geratu
nintzen bultzaden artean. Por-
tzelana zakuak hautsi egiten zi-
ren eta mugitzen ziren. Gure
gainera eroriko ote ziren bel-
durrez geunden. Hiru ordu eta
erdi egon ginen egoera horre-
tan. Tluntzen ari zen hegazki-
nak alde egin zuten unean
Esaten zutenaren arabera,
Gastelztik zetozen, lehergai-
luak askatu eta joan egiten zi-
ren beste batzuk lehergailuz
beteta etortzen ziren bitartean.

Guztia sutan

Aterpetik azkenean atera gine-
nean dena sutan zegoen. Ni
etxera joaten saiatu nintzen
gauza batzuk hartzera eta

-

umeari biberoia ematera. Mili-
zianoek ez zidaten utzi 0so
arriskutsua zegoelako. Azke-
nean lehengusu miliziano (gu-
dari) batekin topo egin nuen
eta gauza batzuk ekarri zizki-
dan, haien artean zilarrean
zuen diru apur bat. Honela, Bil-
boruntz abiatu ginen. (Segu-
ruenik Durango, han egon gi-
nelako oroitzapena dut). Han
beirak jasotzen ari zen moja
batekin topo egin nuen. Ur pix-
ka bat eskatu nion Mirenen-
tzat. Guztiok barrura sartu gin-
tuen Biberoia prestatu zien eta
Aintzane, Xabin eta Ifakiri
arroz plater bat eman zien. Ha-
sieran hauek ez zuten jan nahi
izan, azukrerik ez zuelako, Or-
duan mojak esan zidan «ume
hauek ez dute goserik pasa»
Azukre pixka bat jarri zien eta
honela jan zuten. Nora gindoa-
zen galdetu zidan eta nik segu-
rueznengoela esan nion, dena
sutan baitzegoen. Berak kuar-
telaren ondoan komunista (gu-
dari) talde bat zegoela esan zi-
dan, «baina muti onak dira eta
050 ongi konpontzen gara be-
raiekin: nahi baduzu zuei bu-
ruz hitz egingo diet». Lau ohe
zituen gela batean sartu gin-
tuen. Gau guztia arreta handiz
egon nintzen.

Goizean, laurak aldera, ume-
el oheko maindireak sorbalda

gainean jarri eta kalera irten
ginen norabide finkorik gabe.
Bilborako bidea hartu genuen.
Karmioi bat gerturatzen ari zela
ikusi nuen eta ea eramango
gintuen galdetu nion. Berak
nora gindoazen galdetu zidan
eta nik ez nekiela erantzun
nion. Begofiaraino eraman gin-
tuen, Bilbon.

Moja eskolan

Han zegoen nire anai zaharre-
na, Antonio, bi apaizi guardia
egiten. Han egon nintzen Bego-
fia Francoren esku geratu zen
arte. Neskentzako moja eskola
bat zen. Ez zegoen neskarik
baina bai mojak eta jangelak

eskolatik

ok .
Manuela Areizaga Bastarrikak 1995. urtean, 90 urte zituenean, liiaki Bastarrika bere semeak eskaturik, Gerra Zibilari
buruzko gogoetak idatzi zituen. Tolosar sendi euskaldun baten istorioa da, erasoan eta erasoaren ondoren jasandakoa

bat zegoen eta aterpe bat erai-
ki zuten bertan. Ni hara joaten
nintzen eta bertan onartzen
gintuzten umeez eta nitaz lasti-
ma sentitzen baitzuten. Azken
egunean 25 pezeta eman zizki-
daten, orduan diru ikaragarria
zena. Frankistak zonaldean
sartzen ari ziren. Gau guztia
moja aterpe batean pasatu ge-
nuen eta hurrengo goizean be-
rriro martxan jarri ginen. Joxe
Mari aita, BegoRatik ateratzera
etorri zen baina ordurako gu
Somorrostro aldera alde egi-
nak ginen. Jauregi garbi bateko
Kamarote batera eraman gin-
tuzten. Bertan hiru egun pasa-
tugenituen.

r
gertu. Gosaririk ez zuten ema-
ten. Goizeko seiretan altxatzen
nintzen, bidera ateratzen nin-
tzen esne bila. Baserritarrei es-
Katzen nien esnea saltzeko nire
lau seme alabentzat eta gura-
soentzat. Beraiek beti erosten
ziotenentzat bakarrik zutela
esaten zidaten. Nik 10 zentimo
gehiago ordainduko niela esa-
ten nien eta honela litro bat
ematea lortu nuen, beste ba-
tzuk beste litro batzuk eta ho-
nela jarraitzen nuen aurrera.
Hegazkinak gerturatzen zi-
renean, jauregi batera joaten
uzten gintuzten. Haritz handi

ihesi

Somorrostrotik Kastro Urdiale-
sera joan ginen eta han etxe
batetara eraman gintuzten. Ez
gintuzten hartu izan nahi zazpi
ginelako eta gehiegi ginelako.
Ez naiz harritzen genuen itxu-
rarengatik, baina onartu behar
izan gintuzten. Bilbon galdurik
ibili ginen nire aita Juan Mari-
ren bila. Jende espedizioa zelai
handi batera zetorrela ohartu
ginen. Bazkaldu ondoren ume-
ak ohean jarri eta amona Maria
Estebanekin geratu ziren. Du-
rangon zelai handi batera joan
nintzen eta berriro ere tirokatu

gintuzten. Azkenean nire aita
topatu nuen eta Francoren tro-
petatik ihesi atera ginen. San-
tander aldera atera ginen auto-
busez, Cerverako itsasontzitik
bi kainoikada bota zizkiguten
eta gudariak defendatu gintuz-
ten: menditxo batean ezkutatu-
rik zeudelarik, etzateko esan
ziguten, Cerveran kainoiekin
itxaroten ari zirelako. Bidean
zapatila bat galdu nuen eta az

kenean iritsi gi

egin zuten eta azkenean bar-
Kuan sartzen utzi ziguten. Kar-
ga itsasontzi bat zen. Gauez
atera ginen eta Cerverako bar-
Kukoak geratu egin gintuzten.

FRANTZIAN

«Dirua ematen zien
errefuxiatuak hartzen
zituzten familiei; zazpi
ginen gu, eta ez gintuen
inork hartu nahi»

LANA

«Ez zegoen lanik
gorrien aldean
egondakoentzat,
ez zituzten onartu
nahi izaten»

GOSEA

«Gerrak iraun zuen
artean ez genuen gosea
jasan, Jainkoari
eskerrak; ez nuen
buruko minik izan»

Geunden etxeko bikotea kon-
bentzitu nuen aita gurekin
ekartzeko

Seme-alabak elgorriarekin

Egun batean indarrak batu eta
autoak geratuz herrira joan
nintzen egoera salatzera. Jaso
gintuen udaletxe berbera zen.
Hurrengo egunean Gobernuko
gizon batzuk etorri ziren etaar-
duradunekin hitz egin zuten,
nik ez nuen ezer ulertzen baina
azkenean akordio batera ritsi
ziren. Egun batzuetan beste
leku batera eramateko etorri
ziren, baina Gloriak elgorria

gl
nela esan zien, umeak eta ema-
Kumeak. Egun bat eta gau bat
pasatu ondoren Prantziara i

tsi ginen: ez dakit zergatik
iraun zuen hainbeste bidaiak.
Iritsi ginenean gaua zen eta
gau pasatu be

nen, unibertsitate batera Ume-
ekondo egiten zuten lo eta goi-
zean gazta eta laranjak ematen
zizkiguten. Eskerrak diru apur
bat banuela aitari gudari beza-
la 1.25 pezeta ordaintzen bai-
tzizkioten. 1,25 eurorengatik
dilista plater bat ematen zigu
ten eta laranja eta gazta jaten
genuen. Ez genuen gosea pa-
satzen.

Frantzia aldera

Dirua bukatu zitzaidan egune-
an, Frantzia aldera errefuxiatu
itsasontzi bat ateratzen zela
esan zidaten. Euria ari zuen,
portura joan ginen, 0so bustita
iritsi ginen. Guztiak onartuak
izan ginen, nire aita, Juan Mari
Areizaga, izan ezik. Nik nire
aita ezin nuela utzi esan nien,
ez baitzekien gaztelaniaz hitz
egiten ere. Beraien artean hitz

har genuela esan ziguten. Goi-
zeko seietan altxa ginen Ijitoen
moduan geunden, barkua kar-
gakoa zelako.

Autobusean beste herri ba-
tera eman gintuzten. Arratsal-
dean Chateau Chinon-era era-
man gintuzten, Paris ondora.
Jende asko zegoen udaletxeko
egongelan, jendeak dirua egin
nahi baitzuen errefuxiatuen
kontura, izan ere, Gobernuak
dirua ematen zien errefuxia-
tuak hartzen zituzten familiel
10 franko

esan nien,
haiek ongi jantzita arazorik ez
zegoela esan zidaten, honela
mantaz estalitako kamioneta
batean sartu eta Tasen-era
eraman gintuzten, geunden
herritik 9 kilometrora. Leku
hau itsasoaren mailatik 800
metrora zegoen, hotelak zeu-
den eta Pariseko dirudunak
baita ere. Gloria ospitale bate-
an sartu zuten ezin baikenuen
gaixo batekin aurkeztu, honela
esan ziguten eraman gintuzten
gizone}
Hotel batean sartu gintuzten.
Gloria bi egunetan ong jarri
zen eta hotelera ekarri zuten.
Ondoren, Xabinek harrapatu
zuen elgorria baina medikua
hotelera etortzen zen eta ber-
tan sendatu zen. Ondoren Ifia-
Kik

umeengatik. Gu zazpi ginenez
inork ez gintuen hartu nahi
Banandu egin nahi gintuzten,
Denak batera egon gintezen
nahi nuen baina ez zen posible
izan. Azkenean bikote heldu
batek hartu gintuen guztiak,
nire aita Juan Mari izan ezik.
Aita ospitalera eraman zuten,
baina ez denbora askorako,

renek hartu zuen gaixotasun
bera. Mirenek hiru hilabete
besterik ez zituen. Medikuak
Mirenekin ez kontatzeko esan
zidan. Nik, berriz, Mirenek ez
zuela hil beharrik esan nion
eta ospitalera eraman zuten
eta bertan sendatu zen. Oso
izaera indartsua nuela esan zi-
daten. Gizon batzuek laguntza

Manuela Areizaga familiako kideekin. iz

handia eman zidaten. Nitazlas-
tima sentitzen zuten 4 ume eta
bi heldurekin nengoelako eta
etani denen esklabu nintzela-
¥o. Jainkoagan banuen fedea
eta berak lagundu ninduela
pentsatzen dut.

Frantziatik joan behar

Honela lau hilabete pasa geni-
tuen, Espainiara bueltatu be-
har genuela esan ziguten arte.
Bizkaia frankisten esku eroria
zegoelako eta Eusko Jaurlari-
tzak ezin zuelako gure egona
ordaindu Frantzian. Katalunia-
ra bidali nahi gintuzten, eta nik
ezetz esan nuen, ez bainuen
inor han, nire familiako guztiak
preso zeudelako. Azkenean Gi-
puzkoara etorri ahal izan nuen.
Etorrera 0o tristea izan zen.
Irunera iristean polizia han ze-
goen, eta euskaraz hitz egiten
entzun zidatenean, polizia ba-
tek euskaraz ez hitz egiteko
n zidan: «no hables ese
chapurreoy. Pilotaleku batera
eraman gintuzten eta han egon
ginen animalien moduan. Es-
kerrak nik beti maindireak gai-
nean nituela. Lurrean lo egin
genuen. Hurrengo egunean To-
losara bueltatu ginen. Ez ge-
nuen etxerik, ez arroparik, ez
altzaririk, ez ezer. Kalean geun-
den, Jainko maitea zer zen

Azkenean, Goiaben (Ibarra)
jaso gintuzten aitaren osaba-
izebek. Ibarran nengoela hu-
rrengo egunean poliziaren
egoitzara aurkeztu beharra
izan nuen. Non ibili nintzen gal-
detu zidaten. Egi guztia esan

nuen. Hurrengo egunean jan-
geletara eraman gintuzten baz-
Kaltzera eta afaltzera. Ez zen
bazkaldu eta afaldu bakarrik
egin behar, gosaldu eta askal
du ere egin behar zen, umeek,
batezere Honela denbora uga-
riigaro genuen.

Aurrerago txalet batera joa-
ten nintzen bazkaria eta beste
gauza batzuk egiten laguntze-
ra, han egiten zuten etxera era-
mateko janaria. Txaleteko ja-
beek lagundu egin ninduten;
emakume bat behar zen ospi-
talean garbitzeko, janaria ba
natzeko eta beste lan batzuk
egiteko, eta ez zuten gorria
izandako jendea onartzen, bai
na gezurra esan zuten eta az
kenean soldadu gaixo eta zau
rituen zonan sartu ninduten. 5
pezeta irabazten nituen egune-
aneta baita janaria ere; garai
horietan diru asko zen. Beraz,
gudak iraun zuen artean, ez
genuen gosea jasan, Jainkoari
eskerrak. Ez nuen buruko mi-
nik izan. Han egon nintzen ur-
tebete guda amaitu arte.

Gizonak ez zituzten segituan
etxera bidaltzen. Lehenengo

ten, bestela espetxera. Alta ha-
sieran etorri zen. Ez zegoen
lanik gorrien aldean egonda
koentzat, ez zituzten onartzen.
Pixkanaka hasi zen lanean eta,
orduan, ni haurdun geratu nin
tzen, Modesto bosgarren se-
meaz. Guda gogorra izan zen,
eta ospitalean gogorkeria han
diak kusi nituen. Nik denaisil
‘pean gordetzen nuen.

ASTEASU » SAN PEDRO JAIAK

Jaien lehen egunean
txikienak egin dira
herriko jaun eta jabe

Gaur koadrilek euren eguna ospatuko dute, horretaz gain,
Asteasuko XIl. Dantza Solteko Txapelketa jokatuko dute

Frontoian haur parkea egon zen txikienentzat egun guztian; indarrak berreskuratzeko berriz, bazkaria. a...

ASIER IMAZ

Asteasun atzo hasi ziren San
Pedro jaiak. Lehen eguna, Hau-
rren Eguna izan zen eta ekitaldi
gehienak eurengana zuzen-
duak egon ziren. Goizean, txi-
kiek haur parkean jolasteko
aukera izan zuten pilotalekuan.
14:00etan haur bazkaria buru-
tu zuten herriko plazan, berriro
ere pilotalekura itzuli aurretik.
20:30ean, Txupinazoa jaurtiki
ondoren, Sorginen Jaitsiera eta
pregoia irakurri ziren. Eguna
amaitzeko, frontoian bertso
saioa egin zuten, Lizaso, Pefia-
garikano, Elorza, Maia, Xabier
Paya eta Zubialde bertsolarie-
kin. Ondoren Trakets taldearen
txanda iritsi zen lehen eguna-
rekin amaitzeko. Igandera arte
jaiak aurrera jarraituko dute.

EGITARAUA »

GAUR, KOADRILEN EGUNA

BIHAR, JUBILATUEN EGUNA

10:00. Txistularien Diana.
11:15. Meza Nagusia.
Ondoren. Hamaiketakoa eta
Asteasuko Pelota Eskola
Txapelketako finalak.

14:30. Koadrilen bazkaria
herriko plazan.

17:30. Kanika Txapelketa.
18:30. Asteasuko XII. Dantza
Solteko Txapelketa.

19:30. Asteasuko musika
kalejira.

21:30. Herri Afaria.
Ondoren. Estanga anai-
arrebak trikitilariekin
Erromeria.

00:00. Zezensuzkoa eta su
festa. Mulambo taldearekin
batukada kalejira.

11:15. Meza.

Ondoren. Aitzondok herriko
jubilatuei eskaintzen dien
hamaiketakoa burutuko da.
Eguerdian. Herri kirolak:
Alkizalete anaiak aizkolan ariko
dira eta Otaegi eta Flores Il.a
harri-jasotzaileak.

14:-30. Jubilatuen bazkaria.
Telleria eta Zeberio
bertsolariak ariko dira, Xapre
eta Zaharra trikitilariekin.
16:00. Haur jolasak.

17:00. Asteasuko XXI. Mus
Txapelketa Herrikoia.

18:00. Zezen txikiak, ponyak.
19:00. Haur antzerkia,
Kukubiltxo taldearen eskutik.
23:00. Diskofesta.

Lan-baldintzak:

+ Biaste lan, bat jai.

BANAKETA ENPRESA batek:

« Banatzaileak behar ditu, Hernani aldean.

+ Bestalde, udako ordezkapenak egiteko banatzaileak behar ditugu,
bereziki Oarsoaldean, Bergaran, Zumaian eta Busturian.

+ Astean sei egun. Asteartetikigandera. * Egunean 4ordu.

Ezinbestekoa da autoa izatea
Deitu lehenbailehen telefono honetara 943 30 43 41

+ Coizeko 04:00etatik 08:00etara.

iragarki laburrak »

SALGAI

Etxebizitza. Berrobin 3 logelako
etxebizitza salgai. Eguzkitsua,
bista ederrak, atiko gela eta
trastelekua. 34.800.000

JM 657 77 00 85.

GALDUTAKOAK
Giltzak. Giltza batzuk galdu dira
Rondilla kalean, giltzatako
elastiko morearekin. 647
319127.

ELKARRETARATZEAK »

Bi eskualdetako hainbat herritan egingo dira elkarretaratzeak. n.u.

Etxeratek deituta,
gaur elkarretaratzeak

Gatza zornotzarra eta errepresaliatu guztiak
etxeratzako, «presioa» egitea eskatuko dute

A.IMAZ

Gaur arratsaldean, Etxeratek
deituta elkarretaratzeak egin-
go dituzte bi eskualdeko hain-
batherritan. 19:30ean, Tolosa,
Ibarra, Alegia, Amezketa eta
Anoetan burutuko dituzte.
20:00etan berriz, Lizartza,
Ikaztegieta, Villabona, Zizur-
kil, Asteasu, Aduna eta Lei-
tzan elkartuko dira Euskal
errepresaliatu  politikoak
etxera!leloarekin bat eginez.
Hilabetero egin ohi den be-
zala, Etxeraten izenean idatzi
bat irakurriko diete bertara
gerturatzen direnei, elkarreta-
ratzearen amaieran. Mezuan,
«konpromisoak indartzeko»
deia luzatuko dute eta «esku-
bide urraketak salatuz, egoe-
ra ezin larriago honi aurre egi-
teko indarrak biltzen jarraitu
beharray azpimarratuko dute.

‘Gatza’, «egoeraren islada»

Elkarretaratzeetan, Jose Mari
Sagardui, Gatza, preso politi-
koaren atxiloketaren urteu-
rrena gogoratuko dute, «Gatza
eta bere senideak jasaten ari
diren etengabeko eskubide

I TOLOSALDEKO
HITZA.INFO

Begiradak. Atal berri
honetan, gai zehatzei
buruzko informazioa
bilatzeko aukera erraza
izango duzu: 2007ko Udal
hauteskundeetan
aukeratutako alkate berriei
egindako elkarrizketak,
eskualdeetako musika
taldeak...

urraketak ez dira salbuespen,
gure senide preso politikoen
aurka indarrean diren sal-
buespen neurrien erakusga-
11i baiziky.

Uztailaren 8an, 27 urte bete-
ko dira Gatzazornotzarra (Biz-
kaia) atxilotu zutenetik. Etxe-
ratek informatu duenez, «Ko-
misarian bortizki torturatua
izan zen. 27 urte beranduago,
espetxeratuak diren gure se-
nide berriak torturatuak iza-
ten jarraitzen dute. 27 urte
hauetan, hilabete eskasez
izan dute Gatza Euskal He-
rrian. Beste denbora guztian
etxetik zein baino zein urruna-
go dauden kartzelatan izan
dutelarik, beti baldintzarik
gogorrenetany. Egun, esate-
rako, Jaenen dute «20 orduz
argi naturalik sartzen ez den
ziegatxoan giltzaperatutay.
Gaineratu dutenez, «estatuek
preso politikoen biziei prezio
politikoa jarri diete; beraien
nahietara makurtzen ez dire-
nez suntsitzeko hautua egin
dutey. Horregatik «ez dituzte
askatzen Gatza, preso gaixo
edo zigor osoak betetakoak.
Gure senide preso politikoak
ez dituzte beraien eskubideen
jabe izanik Euskal Herrira-
tzen, krudelkerian, giza sufri-
menduan ardaztutako sal-
buespen neurrietany dituzte-
la jakinarazi du Etxeratek.

Hala, «presioay egiteko deia
zabaldu dute: «Bi estatuak,
nahiz herri honetako eragile
eta instituzioak gure senide
preso politikoen eskubide
guztiak, inongo baldintzarik
gabe, errespetatzera behar-
tzeko». Azkenik, gertatuak
gertatu, eurek hor jarraituko
dutela jakinarazi dute; «gure
senideak non, gu hany.

ALBIZTUR-BIDEGOIAN » POLITIKA

Ramon Lasa da Albizturko alkate berria, Albizturko Herria plataforma osatu ondoren; alkate gaztea
da baina aspaldi ezagutzen du Udaleko funtzionamendua. Juan Ugarte, Bidegoiango alkate izango
da berriz hurrengo lau urteetan EA alderdiarekin, hainbat proiektu martxan jarriz nerea ureizv

RAMON LASA » ALBIZTURKO ALKATEA

«Udal batek ez luke etxebizitza
librerik bultzatu behar»

Etxebizitza da herriko erronkarik handiena

Ramon Lasa (Albiztur, 1970)
Albizturko alkate berria da.
Duela 16 urte udaletxean zine-
gotzi izan zen 8 urtez, eta baita
alkateorde ere; beraz, ez dira
berriak Udaleko kontuak Ra-
mon Lasarentzat.

Nola joan dira azken lau urte-
ak?

Argi dago legealdi batean ez
duela denbora askorik ematen
gauzak egiteko; gauzak mugi-
tzen hasten direnerako denbo-
ra behar da, eta ez da nahi den
guztia egin ahal izaten. Nire us-
tez, ondo joan dira lau urte
hauek.

Lanean hasi zarete dagoene-
ko?

Bai, hasi gara. Arazo handiena
zera da: arau berriztatzaileak
aldatzea, baina poliki-poliki

hasigara.Lan asko ematen du,
eta ondo egitea zaila da, denen
gustura ez da inoiz egiten. Oso
luze joango da baina hasi
gara: etxebizitza tasatuak edo
babes ofizialekoak egitea adi-
bidez, zaila da. Ez da erraza
adostasunetara ailegatzea;
arrazoiarekin, norberak bere-
ari eutsi behar dio, normala
da, baina ez dago eraikitzeko
lurrik bestela. Nire ustez, Udal
batek ez luke etxebizitza libre-
ak bultzatu behar. Guk babes
ofizialeko bidetik jarraitu nahi
dugu. Bestalde, baserritarren
beharrei modu berezian aurre
egin nahi diegu.

Gustura osatutako taldeare-
kin?

Bai, orekatuta dago. Gainera,
emakume asko daude, lau, ze-

JUAN UGARTE » BIDEGOIANGO ALKATEA

«Arau berriztatzaileen
lehenengo pausoa onetsi dute»

Onartutako proiektuen artean liburutegia eta ludoteka daude

Juan Ugartek (Bidania, 1966)
10 urte daramatza alkate EA-
ren alderdiarekin. Izan ere, al-
kateorde zegoen, eta alkatea
hil egin zenez, berak hartu
zuen kargua 1997an.

Nola joan dira azken lau urte-
ak?

Balantze ona egiten dut. Fron-
toi inguruko urbanizazioa egin
dugu urte hauetan, gehi etxebi-
zitzak. 2004an Euskal Bizikle-
taren hasiera eta bukaera he-
men izan zen, eta eguneko zen-
troa inauguratu genuen.

Zein dira orain helburuak?
Liburutegia eta ludoteka egin
behar ditugu, eta esleituta dau-
de. Balio anitzeko zentroko hi-
rugarren pisuan izango dira,
eta aste honetan edo datorre-
nean sinatuko dute, eta lanak
hilabete honetan-edo hasiko
dituzte ziurrenik. Haurtzainde-

giaren proiektua ere eskatu
dugu, etxebizitza tasatuen on-
doan, baina urte bat pasa be-
harko da hasten direnerako.
Oraindik oso urruneko kontua
da, baina eraikitzen jarraituz
gero, Goiatz aldera izango da.
Zer moduz doa arau berrizta-
tzaileen kontua?

Lehenengo pausoa onetsi
dute: aurki Gipuzkoako Boletin
Ofizialean aterako da. Bertan,
alde industrialean, industria
gunea handitzeko lursailak
kalifikatzeko asmotan gaude.
Bestalde, arau berriztatzailee-
tan lehenago lursail partikula-
rretan, adibidez, 6 etxebizitza
hiru biko baziren, orain eska-
tutako arau berrietan hiru
biko horiek eta bloke bat lau-
koa (azken hau, ahal dela he-
rriko gazteentzat, tasatua), bi-
deragarria izateko eskatu

hazki, eta hiru gizonezko. Az-
ken legealdian emakume bat
bakarrik egon zen. Adinari da-
gokionez, gazteenak 22 urte
ditu, eta zaharrenak 45 urte in-
guru.

Udalean bakarrik zaudete:
oposiziorik ez izateak zer su-
posatzen du?

Nire ustez, oposizioa ona da:
alde onak eta txarrak ditu.
Argi dago agintean dagoenak
ezin duela dena ondo egin.
Oposizioak mementu batean
zuzentzen lagun dezake. Zaldi-
biko kasua, adibidez (4 eta 4
daude) gustatzen zait; akor-
dioetara iritsi behar dira eta
baten eta bestearen gauzak
kontuan hartu behar dira.
Zein dira zuen asmoak lau
urte hauetan?

dugu. Honek mesede egingo
lioke lursaileko jabeari eta he-
rriko gazteei. Ez bada honela,
Udalak erosi behar du lurra,
edota lursaileko jabearekin
nola edo hala konpondu.
Etxebizitzak, beraz, tasa-
tuak?

Duela 8 urte egin genituen ba-
bes ofizialekoak, eta esperien-
tzia oso txarra izan genuen,
herriko gazteek hartu beha-
rrean kanpokoentzat izan ze-
lako. Arau berriztatzaileetan
Eusko Jaurlaritzak 72 etxebizi-
tza egiteko aukera sartzen uz-
ten ziguten, eta 84 utzi dizkigu-
te azkenean, baina tasatutako-
ak dira. Batzuk bifamiliarrak,
familia bakarrekoak besteak
etalau etxebizitzatakoak ere.
Oposizioan ez duzue inor.
Hala hobe, dudarik gabe. Niri
otu zait EAJrekin eta HBrekin

Santa Marina auzoko bailarara
ura iritsiko da: galdeketa egin
da han eta erantzunaren on-
dorioz, ur biltegi berri bat egin
nahi dugu bertan, ura han ber-
tan zabaltzeko. Proiektu hori
onartu egin dute.

Eta turismoari begira zerbait
egin daiteke?

Nire ustez, babarrunari zuku
gehiago atera beharko genio-

egotea, eta adostasunetara
iristea zailagoa zen. Adibide
gisa, industria gunea eta Bida-
nia lotzen dituen espaloia egin
nahi nuen, baina ezin izan ge-

N. URBIZU

ke. Tolosa hiria besteon gene-
roaz gehiegi aprobetxatzen
dela iruditzen zait. Berez, Tolo-
sako babarrun oso gutxi dago.
Babarrun lehiaketan, adibidez,
herri askotakoak ikus daitezke,
baina Tolosako bat edo bi, asko
jota. Begiratzen hasten baldin
bazara, gainera, alea bera, itxu-
raz bakarrik oso diferentea da
herribatekoa edo bestekoa. «

N. URBIZU

nuen orduan, oposizioaren
erantzuna ezezkoa izan zelako.
Hurrengo legealdian, berriz,
Euskal Herritarrokekin ez zen
arazorik izan. «

TXORTU

-Qantegiai, 5. Coop.

ARGITARATZAILEA. Tolosa Herria Hedabideak S.L. TOLOSA HERRIA HEDABIDEAK S.L.KO KIDEAK: HITZA-K BAI EUSKARARI

LEGE GORDAILUA. SS-0398-03 t T | |d k t SR
ZUZENDARIA. Noelia Lataburu BERTAKO ‘/' Ee?tzgngio eko eta 4‘

EGOITZA NAGUSIA. Araba etorbidea 5, atzea, Tolosa | HEDARIDEAK

TELEFONOA. 943 65 56 95 FAXA. 943 65 00 18 77 gizarte eragile mmme
LEITZA. Herriko plaza 1. 687 410 118 i . Ifigo Terradillos. ilea. Jon Mujika. iz 661 678818 L info.
Tolosa. 687 410082 - 687 410033. info. Villabe Aizt. 687 410022. villab info.
EPOSTA. lolosaldean@lolosaldekonitza.info 687 410022 info. Ibarraldea. 687 410032. ibarraldea@tolosaldekohitza.info.
. www.tolosaldekohitza.info i 687 410034. info. Leitzaldea. 687 410118, info.

‘HITZA LAGUNTZEN udalak: Aduna, Albiztur, Alegia, Alkiza, Altzo, Amezketa, Anoeta, Areso, Gipuzkoako
H 1 Asteasu, Baliarrain, Belauntza, Berastegi, Berrobi, Elduain, Gaztelu, Ibarra, Foru
ESKUALDEKO EGUNKARIA » 2007k0 ekalnaren 293, OStI rala > V urtea DUTEN ERAKUNDEAK Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil | Aldundia .

GAURKO tsald b hot: BIHARKO tsald -
e goizez %% aratsaldez i% eroena 9 hotzena B ‘ s | goizez %% arratsaldez % gltlfﬁ’mligu?iiiiigil\l)ARRETA ZENBAKIA 902 82 02 01

AGENDA »
DEIALDIAK

Leitza. Bihar, Zaldi Eguna . |
Ingurarteko zelaian:
09:30ean, Leitzatrek,
poniak, perraketa, zaldi o
erakusketa; 13:00etan, zaldi
proba; 14:00etan pikatzaile
eta bere zaldiaren
prestaketa; 14:30ean
bazkaria. 16:30etik aurrera

ere ekitaldi ugari (western f

erako heziketa,...). .
Tolosa. Tolosandblues
jaialdiaren barruan, THC 3
ariko da Fronton kafetegian,
23:00etan.

Xabi Urkizar Calvifio (Ibarra).

Tolosaldea. Aduna, Zizurkil ‘ P -~ Gaur 3 urte. Aitatxo, amatxo eta
eta Villabonako emaileek ‘ : & familia guztiaren partetik.
odola emateko aukera 1 : 3 k2 —
izango dute anbulategian - il :

18:30etik 20:30era. SaiEl .E

Gaur Gay, Lesbianen eta Transexualen eskubideen alde

Leitza. Larraia, M.I. Elbarren, 95. 112.

Tolosa. Azpiroz, L. Amaroz auzoa, 9. TOLOSALDEA-LEITZALDEA » Gayen, Lesbianen  aldarrikatu zituzten. Gurean, esaterako, Villabo-
943 675118. . . .

eta Transexualen Nazioarteko Egunaizan zen  nako Udalak bat egin zuen egun honetako alda-
» HITZAK ez du bere gain hartzen atzokoa, aldarrikapenerako eguna, hain zuzen rrikapenekir} —irudiani gdaletxea—. Halaber, Jon Irazusta Aristi (Alegia).
egunkarian adierazitako esanen eta ere. Euskal Herrian antolatu zituzten manifesta- ~ Batasunak, Bilgune Feministak eta EGIk ere bat Gaur 8 urte. Zorionak eta
iritzien erantzukizunik. zioetan «aniztasuna eta aukeratzeko eskubideay  egin zuten atzoko aldarrikapenekin. asier imaz muxuak familiaren partetik.

ZABALA « Plan Prebererako
zertifikatuak egiten ditugu:
DESGUAZEA * Txatarrerako

a kotxeak biltzen ditugu.

Azkoitiko Udala

Azkoitiko
tabernariak

Tel./Faxa: 943 67 17 90 ¢ 696 593 347
Beotibar Industrigunea, 18 « BELAUNTZA

=
EBAKI LAN
/ it

A ¥

Ondo pasa San Pedroak!!

Asteasuko Industrialdea B-51 ¢ 20159 ASTEASU (Gipuzkoa)
Tel.: 943 693 232 « Faxa: 943 694 372
laser@ebakilan.com

TOLARE!S'AGAKDOT EGIA .~
~Jatorrizko Sagardoa

Sagardotegia - ASTEASU - Tel.: 943 69 02 83 -
Zumalikardi Baserria - ANOETA ° Tel.: 943 65 26 22




